Nafarroako Parlamentuko Mahaiak, 2017ko otsailaren 20an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Carlos Couso Chamarro jaunak aurkeztutako galdera, enpresek beren zerga-aitorpenetan aplikatzen dituzten hobariak eta kenkariak ontzat emateko Ogasunak egiten dituen prozedurei, ikuskapenei eta justifikazio-eskaerei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko otsailaren 20an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Carlos Couso Chamarro jaunak, Legebiltzarreko Erregelamenduan xedatuaren babesean, honako galdera hau aurkezten du, Nafarroako Gobernuko Ogasuneko eta Finantza Politikako kontseilariak hurrengo Osoko Bilkuran ahoz erantzun dezan:

Zergak Nafarroan ordaintzen dituzten enpresek, bereziki bolumen eta fakturazio handienekoek, zerga-hobariak eta -kenkariak izaten dituzte hainbat kontzepturen bidez; besteak beste, I+G+b arloko inbertsioak, enplegua sortu eta sustatzea, ingurumen arloa eta abar.

Zer protokolo eta prozedura erabiltzen ditu Nafarroako Ogasunak, enpresek beren zerga-aitorpenetan aplikatzen dituzten hobari eta kenkari horiek ontzat emateko?

Azken lau ekitaldietan zenbat ikuskapen edo justifikazio-eskaera bideratu zaizkie enpresei, egiaztatze aldera aplikatutako zerga-kenkariek eta -hobariek behar bezalako agiri bidezko justifikazioa daukatela? Nola egiaztatzen da hobariak jaso edo kenkarirako eskubidea sortzen duten dituzten proiektuak eta jarduketak benetan gauzatu direla?

Iruñean, 2017ko otsailaren 15ean

Foru parlamentaria: Carlos Couso Chamarro

